
   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1078-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

         Ղեկավարվելով «Նորմատիվ իրավական ակտերի մասին» օրենքի 34-րդ հոդվածի պահանջներով, Հայաստանի Հանրապետության կառավարությունը որոշում է՝
1. Հայաստանի Հանրապետության կառավարության 2015 թվականի սեպտեմբերի 10-ի «Սոցիալական ծառայություններ տրամադրելու գործունեության հավաստագրման դեպքերը և կարգը հաստատելու մասին» N 1078-Ն որոշման մեջ (այսուհետ՝ Որոշում) կատարել հետևյալ փոփոխություններն ու լրացումները.
1) Որոշման հավելվածի՝
ա. 4-րդ կետը լրացնել հետևյալ բովանդակությամբ նոր՝ 5-րդ ենթակետով. 
«5)    սննդի տրամադրման կազմակերպումը ճաշարաններում՝
       ա.կյանքի դժվարին իրավիճակում հայտնված ընտանիքներին:».
բ. 6-րդ կետը «(այսուհետ՝ նաև հայտատու)» բառերից հետո լրացնել «էլեկտրոնային եղանակով (սկանավորված տարբերակով)» բառերով.
գ. 7-րդ կետի 5-րդ ենթակետում «հայտատուի՝» բառը փոխարինել «հայտատուի և մասնագիտական անձնակազմի՝» բառերով.
դ. 8-րդ կետի 1-ին ենթակետում «պատճենները» բառը փոխարինել «սկանավորված օրինակը» բառով.
ե. 8-րդ կետի 2-րդ ենթակետում «բնօրինակը և դրա պատճենը» բառերը փոխարինել «սկանավորված օրինակը» բառերով.
զ. 8-րդ կետի 3-րդ ենթակետում   «աշխատողների աշխատանքային գրքույկի պատճենները, իսկ աշխատողների մասնագիտական կրթություն և (կամ) որակավորում ունենալու դեպքում` համապատասխան փաստաթղթերի (դիպլոմներ, վկայականներ) պատճենները»  բառերը փոխարինել «մասնագետների ինքնակենսագրությունների (CV) սկանավորված օրինակները, որտեղ պարտադիր պետք է նշված լինի մասնագետների կրթությունը և (կամ) որակավորումը հավաստող համապատասխան փաստաթղթերի (դիպլոմներ, վկայականներ) համարն ու սերիան» բառերով.
է.  8-րդ կետի 4-րդ և 5-րդ ենթակետերում «պատճենը» բառերը փոխարինել «սկանավորված օրինակը» բառերով.
ը. 8-րդ կետի 6-րդ ենթակետը շարադրել հետևյալ նոր խմբագրությամբ.       «6) հավաստագրման ենթակա սոցիալական ծառայություն տրամադրելու գործունեության շրջանակում կազմակերպության կողմից իրականացվող (իրականացվելիք) ծրագրի բովանդակությունը (ներառելով նաև կիրառվող մեթոդաբանությունը), մատուցվող ծառայությունների նկարագիրը՝ ստորագրված հայտատուի համապատասխան լիազորություններով օժտված մարմնի (կամ պաշտոնատար անձի) կողմից.».
[bookmark: _GoBack]   թ. «Սոցիալական ծառայություններ տրամադրելու գործունեության հավաստագրման համար հայտ»-ի ձևում 4-րդ կետը  լրացնել նոր 5-րդ ենթակետով՝ հետևյալ բովանդակությամբ. 
«5)   սննդի տրամադրման կազմակերպումը ճաշարաններում՝
ա. կյանքի դժվարին իրավիճակում հայտնված ընտանիքներին:».
        2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:



ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1078-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Իրավական ակտի անհրաժեշտությունը
      Սույն Նախագծի մշակումը բխում է ծառայություններ մատուցող կազմակերպությունների գործունեությունը հավաստագրելու գործընթացը պարզեցնելու, ինչպես նաև փաստացի ներկա դրությամբ մատուցվող՝  գործող կարգով հավաստագրման ոչ ենթակա ծառայությունների հավաստագրման մասին դրույթ ավելացնելու անհրաժեշտությամբ: Խնդրի վերաբերյալ տարբեր քննարկումների ժամանակ բարձրաձայնել են ոլորտում գործող հասարակական կազմակերպությունների ներկայացուցիչները:
0. Ընթացիկ իրավիճակը և խնդիրները  

     Գործող որոշմամբ հաստատված կարգով խնամքի ծառայություններ մատուցող կազմակերպությունների կողմից գործունեության հավաստագրման համար պահանջվող փաստաթղթերի ցանկը բավականին ծավալուն է, կան փաստաթղթեր, որոնց պահանջը հիմնավորված չէ, դրա փոխարեն գործող կարգում տեղեկատվության ներկայացման պահանջ չի դրված հավաստագրվող կազմակերպության կողմից իրականացվող ծրագրի, մատուցվող ծառայությունների, շահառուների ընտրության և այլ բովանդակային հարցերի վերաբերյալ, ինչն, ըստ էության ավելի կարևոր է: Միաժամանակ, կարգում ներառված չեն այսօր հանրապետությունում գործող ավելի քան 20 բարեգործական ճաշարանների կողմից իրականացվող գործունեությունը, որպես հավաստագրման ենթակա գործունեության տեսակ:     
1. Կարգավորման նպատակը և բնույթը

      Սույն Նախագծի ընդունման նպատակն է հստակեցնել   և պարզեցնել հավաստագրման գործընթացը, նշել հավաստագրման ենթակա գործունեության տեսակները, ինչը հնարավորություն կտա, որպեսզի ավելի շատ կազմակերպություններ հավաստագրվեն, ինչպես նաև  սոցիալական ծառայությունների ոլորտը կդարձնի առավել թափանցիկ ու վերահսկելի: Մասնավորապես, հանվել է պահանջվող որոշ փաստաթղթերի պահանջը, օրինակ՝ աշխատողների աշխատանքային գրքույկները, պայմանագրի բնօրինակը, կազմակերպության ներքին կանոնները և այլն: Միաժամանակ, կարգում ավելացվել է նոր դրույթ, որով հայտատուին պարտավորեցվում  է ներկայացնել ավելի բովանդակային տեղեկատվություն՝ կազմակերպության կողմից իրականացվող ծրագրի, մատուցվող ծառայությունների, գործունեության ընթացքում կիրառվող մեթոդաբանության և այլ հարցերի վերաբերյալ:
1. Ակնկալվող արդյունքը
      Սույն նախագծի ընդունմամբ ակնկալվում է պարզեցնել, հստակեցնել հավաստագրման գործընթացը, ինչը հնարավորություն կընձեռի ավելի մեծ թվով կազմակերպությունների, որոնք մատուցում են սոցիալական ծառայություններ, մասնակցել հավաստագրման գործընթացին:  Նախագծով փորձ է արվել ունենալ առավել ամբողջական իրավական ակտ, որտեղ ներառված են կյանքի դժվարին իրավիճակում հայտնված անձանց մատուցվող սոցիալական ծառայությունների հետ կապված գործունեության՝ այսօր առկա հնարավոր բոլոր տեսակները (ցանկը սպառիչ չէ և առաջիկայում հնարավոր են լրացումներ):
1. Իրավական ակտի նախագիծը նախագծերի հրապարակման միասնական կայքում (e-draft.am) տեղադրելու անհրաժեշտությունը բացակայում է: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1078-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
Նախագծի ընդունման առնչությամբ նոր իրավական ակտերի ընդունման կամ գործող իրավական ակտերում փոփոխություններ կատարելու անհրաժեշտություն չկա:
ՏԵՂԵԿԱՆՔ

